
Коми Республикаса ВеськӦдлан котырлӦн ШУӦМ
«Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь» Коми Республикаса Веськӧдлан котырлӧн 2013 во урасьӧм тӧлысь 19 лунся 41 №-а шуӧмӧ вежсьӧмъяс пыртӧм йылысь  
          Коми Республика Веськӧдлан котыр шуис:

1. Пыртны «Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь» Коми Республикаса Веськӧдлан котырлӧн 2013 во урасьӧм тӧлысь 19 лунся 41 №-а шуӧмӧ вежсьӧмъяс тайӧ шуӧм дорӧ содтӧдын индӧм серти. 
2. Тайӧ шуӧмыс вынсялӧ сійӧс примитан лунсянь. 

Коми Республикаса Юралысь 





В. Гайзер  

Сыктывкар 

2013 вося кӧч тӧлысь 17 лун 

357 №

Коми Республикаса Веськӧдлан котырлӧн 
2013 вося кӧч тӧлысь 17 лунся 357 №-а шуӧм дорӧ 
СОДТӦД  

«Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь» 

Коми Республикаса Веськӧдлан котырлӧн 

2013 во урасьӧм тӧлысь 19 лунся 41 №-а шуӧмӧ пыртан 

ВЕЖСЬӦМЪЯС
«Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадок йылысь» Коми Республикаса Веськӧдлан котырлӧн 2013 во урасьӧм тӧлысь 19 лунся 41 №-а шуӧмын (водзӧ – шуӧм):  

Видз-му овмӧс вузӧс вӧчысьяслы видз-му овмӧс производстволӧн медшӧр туйвизьяс серти, мый вылӧ сьӧмӧн могмӧдӧны субсидияясӧн федеральнӧй сьӧмкудйысь, канмусянь отсӧг сетан пӧрадокын, кутшӧмӧс вынсьӧдӧма шуӧмӧн (содтӧд):

1. 3 пунктса коймӧд абзацын «Министерствоӧ» кыв бӧрын содтыны «либӧ сылӧн мутас органӧ» кывъяс. 

2. 8 пунктса нёльӧд абзацын «1 литра (килограмм) вузӧс йӧв вузалӧмысь рӧскод юкӧн бергӧдӧм вылӧ, мый вылӧ сьӧмӧн могмӧдан источникнас лоӧ субсидия, сьӧм сетан критерийясӧ кутчысьӧм» кывъяс вежны «Министерство да видз-му овмӧс вузӧс вӧчысь костын артмӧдчӧмлӧн, кутшӧмӧс кырымалӧма урчитӧм пӧрадок серти, эмлун, кӧні эм видз-му овмӧс вӧчысьлӧн кӧсйысьӧм кутчысьны 1 литра (килограмм) вузӧс йӧв вузалӧмысь рӧскод юкӧн бергӧдӧм вылӧ, мый вылӧ сьӧмӧн могмӧдан источникнас лоӧ субсидия, сьӧм сетан критерийясӧ» кывъясӧн.

3. 9 пунктса витӧд абзацын «кутшӧмӧс индӧ Министерство» кывъяс вежны «кутшӧмӧс индӧ Министерство видз-му овмӧс культураяс, мыйясӧс тӧд вылӧ босьтӧма Канму статистика федеральнӧй службалӧн отчётнӧй  во йылысь юӧръяс серти, кӧдзан плӧщадь вылӧ видзӧдӧмӧн».

4. 10 да 11 пунктъяс гижны тадзи:

«10. Тайӧ Пӧрадоклӧн 4-7 да 9 пунктъясын индӧмторъяс дырйи субсидияяс босьтӧм могысь видз-му овмӧс вузӧс вӧчысьяс сетӧны Министерствоӧ вичман субсидияяс йылысь справка-рӧштшӧтъяс (водзӧ  справка-рӧштшӧтъяс) форма серти да документъяс лыддьӧг серти да кадколастӧ, кутшӧмъясӧс урчитӧма Министерстволӧн нормативнӧй инӧда актӧн.

Тайӧ пӧрадоклӧн 8 пунктын индӧмтор дырйи субсидияяс босьтӧм могысь видз-му овмӧс вузӧс вӧчысьяс сетӧны Министерстволӧн мутас органъясӧ форма серти, кутшӧмӧс урчитӧма Министерстволӧн нормативнӧй  инӧда актӧн, справка-рӧштшӧтъяс, да лыддьӧг серти документъяс, кутшӧмъясӧс гижан формасӧ да пӧрадоксӧ урчитӧ Россия Федерацияса видз-му овмӧс министерство.

11. Министерство документъяс, кутшӧмъясӧс видз-му овмӧс вузӧс вӧчысьяс сетісны тайӧ Пӧрадоклӧн 10 пунктса медводдза абзац серти, босьтан лунсянь:

1) воан лунӧ пасйӧ документъяссӧ налӧн воан пӧрадок серти пасъян журналӧ, кодӧс номеруйтӧны, вурӧны да вынсьӧдӧны Министерствоса печатьӧн;

2)  босьтӧм документъяссӧ пасъян лунсянь 10 уджалан лунысь абу дырджык кадколастӧн:

а) видлалӧ документъяссӧ сы серти:

тыр-ӧ документъяслӧн комплектыс;

эмӧсь-ӧ веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны документъяс лыддьӧмсӧ; 

б) сэк, кор эмӧсь тайӧ Пӧрадоклӧн 14 пункт серти ӧткажитан подувъяс, дасьтӧ да мӧдӧдӧ видз-му овмӧс вузӧс вӧчысьлы документъяс босьтны ӧткажитӧм йылысь уведомление помкаяссӧ, мыйяс лоисны ӧткажитан подувъясӧн, индӧмӧн;

3) тайӧ пунктлӧн 2 пунктув серти документъяс видлалӧм бӧрын 5 уджалан лунысь абу дырджык кадколастӧн:

видлалӧ найӧс;

могмӧдӧ видз-му овмӧс вузӧс вӧчысьӧн ӧнія во водзын во серти видз-му овмӧс вӧчысьяслӧн финансово-экономическӧй состояние йылысь отчёт Министерствоӧ сетӧмсӧ да йитӧ индӧм юӧръяссӧ документъяс дорӧ;

примитӧ субсидия сетӧм йылысь помшуӧм справка-рӧштшӧтсӧ эскӧдӧмӧн либӧ примитӧ субсидия сетны ӧткажитӧм йылысь помшуӧм подувъяс серти, кутшӧмъясӧс индӧма тайӧ Пӧрадоклӧн 15 пунктын; 

юӧртӧ видз-му овмӧс вузӧс вӧчысьлы субсидия сетӧм либӧ сійӧс сетны ӧткажитӧм йылысь ӧткажитан помкаяссӧ индӧмӧн;

гижӧ примитӧм помшуӧм йылысь пасъян журналӧ; 

сетӧ Федеральнӧй казначействолӧн Коми Республикаын веськӧдланінӧ справка-рӧштшӧтъяссӧ да субсидияяс вуджӧдӧм вылӧ мынтан документъяс, кутшӧмъясӧс оформитӧма урчитӧм пӧрадок серти, субсидия быд босьтысь серти.

Пасъян журнал, документъяс видлавны ӧткажитӧм йылысь уведомление, субсидия сетӧм йылысь уведомление, субсидия сетны ӧткажитӧм йылысь уведомление формаяс урчитсьӧны Министерстволӧн нормативнӧй инӧда актӧн.».

5. Содтыны татшӧм вежӧртаса 111 пункт:

«111. Документъяс, кутшӧмъясӧс видз-му овмӧс вузӧс вӧчысь сетіс тайӧ Пӧрадоклӧн 10 пунктса мӧд абзац серти, босьтан лунсянь:

1. Министерстволӧн мутас органъяс: 

1) воан лунас пасйӧны документъяссӧ налӧн воан пӧрадок серти пасъян журналӧ, кодӧс номеруйтӧны, вурӧны да вынсьӧдӧны мутас органса печатьӧн;

2) босьтӧм документъяссӧ пасъян лунсянь 5 уджалан лунысь абу дырджык кадколастӧн:

а) видлалӧны документъяссӧ сы серти:

тыр-ӧ документъяслӧн комплектыс;

эмӧсь-ӧ веськӧдӧмъяс, тшыкӧдӧмъяс, торксьылӧмъяс, мыйяс сьӧктӧдӧны документъяс лыддьӧмсӧ; 

б) сэк, кор эмӧсь тайӧ Пӧрадоклӧн 14 пункт серти ӧткажитан подувъяс, дасьтӧны да мӧдӧдӧны Министерствоӧ видз-му овмӧс вузӧс вӧчысьяслысь документъяс босьтны ӧткажитӧм йылысь уведомление бала помкаяссӧ, мыйяс лоисны ӧткажитан подувъясӧн, индӧмӧн;

3) тайӧ пунктлӧн 2 пунктувса «а» пунктув серти документъяс видлалӧм бӧрын 5 уджалан лунысь абу дырджык кадколастӧн:

а) видлалӧны найӧс;

б) могмӧдӧны видз-му овмӧс вузӧс вӧчысьӧн ӧнія во водзын во серти видз-му овмӧс вӧчысьяслӧн финансово-экономическӧй состояние йылысь отчёт Министерстволӧн мутас органӧ сетӧмсӧ да йитӧ индӧм юӧръяссӧ документъяс дорӧ;

в) сэк, кор абуӧсь ӧткажитан подувъясыс, кутшӧмъясӧс урчитӧма тайӧ Пӧрадоклӧн 15 пунктӧн, дасьтӧны ӧтувъя справка-рӧштшӧтъяс форма серти да кадколастӧ, мый урчитӧма Министерствоӧн, да сетӧны найӧс Министерствоӧ;

г) сэк, кор эмӧсь ӧткажитан подувъясыс, кутшӧмъясӧс урчитӧма тайӧ Пӧрадоклӧн 15 пунктӧн, дасьтӧны да мӧдӧдӧны Министерствоӧ видз-му овмӧс вузӧс вӧчысьяслы субсидия сетны ӧткажитӧм йылысь помшуӧм бала помкаяссӧ, мыйяс лоисны ӧткажитан подувъясӧн, индӧмӧн. 

2. Ӧтувъя справка-рӧштшӧтъяс воан лунсянь 5 уджалан лунысь абу дырджык кадколастӧн Министерство:

1) юӧртӧ видз-му овмӧс вузӧс вӧчысьлы субсидия сетӧм йылысь;

2) сетӧ Федеральнӧй казначействолӧн Коми Республикаын веськӧдланінӧ ӧтувъя справка-рӧштшӧтъяссӧ да субсидияяс вуджӧдӧм вылӧ мынтан документъяс, кутшӧмъясӧс оформитӧма урчитӧм пӧрадок серти, субсидия быд босьтысь серти.

Министерствоса мутас органъяслӧн лӧсялана помшуӧм балаяс воан лунсянь 5 уджалан лунысь абу дырджык кадколастӧн Министерство:

а) юӧртӧ видз-му овмӧс вузӧс вӧчысьлы документъяс босьтны ӧткажитӧм йылысь помкаяссӧ, мыйяс лоисны ӧткажитан подувъясӧн, индӧмӧн;

б) юӧртӧ видз-му овмӧс вузӧс вӧчысьлы субсидия сетны ӧткажитӧм йылысь ӧткажитан помкаяссӧ индӧмӧн.

Вылынджык индӧм уведомлениеяс мӧдӧдан лунсянь 25 уджалан лунӧн Министерство юӧртӧ Министерстволӧн мутас органӧ примитӧм помшуӧм йылысь, медым сійӧ вӧчис лӧсялана пасйӧд пасъян журналын.

 Пасъян журнал, субсидия сетӧм йылысь уведомление, документъяс видлавны ӧткажитӧм йылысь уведомление, субсидия сетны ӧткажитӧм йылысь уведомление формаяс урчитсьӧны Министерстволӧн нормативнӧй инӧда актӧн.».

6. 12 пунктын лӧсялана вежлӧгын «Министерство» кыв бӧрын содтыны лӧсялана вежлӧгын «либӧ сылӧн мутас органъяс» кывъяс.

7. 13 пункт киритны.

8. 16 пунктын «пунктын индӧм» кывъяс вежны «пунктӧн урчитӧм» кывъясӧн.

9. 17  пунктын «справка-рӧштшӧтъяс» кывъяс бӧрын содтыны «да (либӧ) ӧтувъя справка-рӧштшӧтъяс» кывъяс.

10. 18 пунктын «быд квартал видз-му овмӧс вузӧс вӧчысьяслӧн тшӧтъяс вылӧ отчётнӧй кварталлӧн локтан тӧлысся 25 лунысь оз сёрджык»  кывъяс вежны «видз-му овмӧс вузӧс вӧчысьяслӧн тшӧтъяс вылӧ отчётнӧй тӧлысьлӧн (кварталлӧн) локтан тӧлысся 25 лунысь оз сёрджык».

11. Содтыны татшӧм вежӧртаса 21 да 22 пунктъяс:

«21. Сэк, кор ӧнія финансӧвӧй во чӧжӧн содтӧма субсидия ставкаяссӧ туйвизьяс серти, кутшӧмъясӧс урчитӧма тайӧ Пӧрадоклӧн 5, 8 да 9 пунктъясын, тайӧ пунктын индӧм субсидия ставкаяс лӧсялӧмӧн вежан лунсянь 30 уджалан лунӧн Министерство выль пӧв арталӧ субсидияяссӧ да вуджӧдӧ найӧс аслас лицевӧй тшӧтысь видз-му овмӧс вузӧс вӧчысьяслӧн, кодъяс серти примитӧма субсидия сетӧм йылысь помшуӧм, тшӧтъяс вылӧ, сэк, кор субсидияяс вуджӧдан лун кежлӧ индӧм видз-му овмӧс вузӧс вӧчысьясӧс абу киритӧма видз-му овмӧс прӧдукция, сырьё да сёян-юан вӧчысьяс реестрысь.

22. Канмусянь отсӧг сетӧм вылӧ федеральнӧй сьӧмкудйысь босьтӧм субсидияяс сетан условиеяс, могъяс да пӧрадок бӧрся видзӧдӧны Министерство да финансӧвӧй контроль канму органъяс, кутшӧмъясӧс уполномочитӧма тайӧ Пӧрадоклӧн 1 пунктын индӧм нормативнӧй инӧда актъяс серти.».
Чуяшкова М. 

